Тәрбие сағатының тақырыбы: «Тіл тірегіміз, соғып тұрған жүрегіміз»!
Улыкпанова Жансая Батихановна 
№ 32 ЖББОМ
Мақсаты: Оқушыларды туған тілімізді құрметтей білуге баулу.
Міндеттері:
Баланың сөйлеу тілін дамыту арқылы сөздік қорларын молайту;
ой – өрісін кеңейту;
Жас ұрпақтың патриоттық сезімін оята отырып елін, жерін сүюге, құрметтеуге тәрбиелеу.
Түрі: Әңгіме, сұрақ - жауап.
Көрнекілігі: интерактивті тақта, ұлағатты сөздер.
Барысы: Саламатсыздар ма, ұстаздар, оқушылар. Бүгінгі «Тіл тірегіміз, соғып тұрған жүрегіміз» атты ашық тәрбие сағатымызға қош келдіңіздер!
Қазақстанның мемлекеттік тілі – қазақ тілі. Қазақстан – көп ұлт өкілдері мекендейтін мемлекет. Мұндай мемлекет үшін мемлекеттік тіл қажет. Президентіміз Нұрсұлтан Назарбаев өз жолдауында «Ұлттық тіл – қазақ ұлтының рухани, мәдени байлығын ұрпақтан ұрпаққа жеткізуші қасиетті құрал» деп көрсеткен болатын..
Қазақстанда 130 – ден астам ұлт өкілдері тұрады, әрбір ұлттың ең үлкен, ең негізгі анасы туған тілі болып саналады. Ана тілі – әрбір ұлттың, ұлыстың мақтанышы, көзінің қарашығындай көретін қазынасы, асыл мұрасы.
Еліміз тәуелсіздік алғаннан кейін 1997 жылы 11 – шілдеде Қазақстан Республикасының Парламенті «Тіл туралы» жаңа Заңын қабылдады. 2007 жыл «Мемлекеттік тіл жылы» деп жарияланды.
Қазақ тілінің мәртебесін өсіру үшін және мемлекеттік тілімізді қастерлеуге, құрметтеуге тәрбиелеу үшін елімізде көптеген іс – шаралар жүргізіліп келеді. 22 қыркүйек – Қазақстан Республикасы халықтарының тілдер мерекесі. Ең алдымен, бұл барша елге ортақ жалпы халықтық мереке, барлық ұлт өкілдеріне көрсетілген құрмет.
Тіл – әрбір ұлттың заңы сезімнің, ойдың жанды бейнесі. Қазақ халқы – сөзге шешен, ойы ұшқыр, мақалдап сөйлейтін халық. Кез-келген дауды атақты билеріміз бір ауыз сөзбен шеше білген. Ендеше ана тіліміз қазақ тілінің мерейін көтеру болашақ ұрпақ сіздердің еншілеріңізде. Тәрбие сағатымыз оқушылардың ана тіліне деген құрметін, қазақ тілінің меңгеруін байқап, тіліне деген патриоттық сезімін арттыру мақсатында үш топтың жарысы түрінде өтеді.Жарысымызды бастамас бұрын әділ-қазылар мүшелерімен танысып алайық.
Оқу-тәрбие жөніндегі директор орынбасары Мухамедкалиева Жадыра Мұратхановна, қазақ тілі мен әдебиеті пәні мұғалімі Асанова Жұмагүл Манатовна, пән мұғалімі Салимбаева Гауһар Асембаевна
Жарыс 6 сайыстан тұрады:
1. Таныстыру
2. Мақал – сөздің мәйегі
3. Өлең – сөздің патшасы
4. Бәйге
5. Дарын

Қазақ тілін сүйемін мен жаныммен
Қазақ болып қалу үшін түбінде.
Қазақ тілім бас иемін мен саған
Тілге деген болу керек кең талғам, 
Мемлекеттік тілімізді сыйласақ, 
Қазақ тілі біздер үшін жаралған
Тіліміздің тарихы бар қол жетпес
Айтсаң оның тарихына сөз жетпес, - демекші Қазақстан Республикасының мемлекеттік тілі - қазақ тілі өте бай, әрі көркем. Ана тілін құрметтеген адам отанында сүйеді.
1. Таныстырудан бастайық. Сөз кезегін топ басшыларына береміз. 
2 сайыс. «Мақал –сөздің мәйегі» деп аталады. мен әр  топқа 7 мақалдан оқимын. Мақалдың басын айтамын қатысушылар  жалғасын айтады.
1-топ
1. Тіл тас жарады, тас жармаса...бас жарады.
2. Дәлелсіз сөз...желмен тең
3. Ине көзінен сынады...шешен сөзінен сынады
4. Піл көтермегенді...тіл көтереді
5Сөз тьапқанға ...қолқа жоқ
6. Жеті жұрттың тілін біл...жеті түрлі ілім біл
7. Шебердің қолы ортақ...шешеннің қолы ортақ
2-топ
1. Қақарлы сөз.... қамал бұзар
2. бас кеспек болса да.... . тіл кеспек жоқ
3. Айтылған сөз ...атылған оқпен тең
4. бал тамған. тілден ...у тамған
5. Тауды, тасты жел бұзар.... адамзатты сөз бұзар
6. Жақсы сөз.... жарым ырыс
7. Жақсы байқап сөйлер.... жаман шайқап сөйлер
3-топ
1. Тіл қылыштан...өткір
2. Ана сүті бой өсіреді, ана тілі...бой өсіреді
3. жыланның уы тісінде.... адамның уы тілінде
4. Көре-көре көсем боларсың.... сөйлей-сөйлей шешен боларсың
5. Тілден артық...қазын жоқ
6. Сүңгі жарасы бітер...тіл жарасы бітпес

3-сайыс «Өлең-сөздің патшасы»деп аталатын сайыста әр топтың оқушысы Ана тілі жайында жазылған өлеңді жатқа айту керек

4 «Бәйге» сайысында оқушылардың білімдері сыналады. сұрақ-жауап сайысы
[bookmark: _GoBack]1-топ
1. ҚР қашан тәуелсіздік алды 1991 ж16 желтоқсан
2. Күй атасы кім
3. Қазақ тілі қай тілдер тобына жатады
4. Абайдың әжесі
5. Қандай ұлттық тағамдарды білесің
6. балаларды оқуға шақырған Ыбырай атамыздың өлеңі қалай басталады
7. қазақтың тұңғыш ғарышкері кім
8. Тіл туралы заң қашан қабылданды
9. Тұрақты сөз тіркесінің мәнін аш (Жарғақ құлағы жастыққа тимеу - мазасыздану)
10. Төбе шашы тік тұрды - шошыды

2-топ
1. қазақ тілі алғаш мемлекеттік мәртебесін қай жылы алды 1989
2. Абайдың туған жылы 1845
3. ақылды сөзінің түбірі
4. Қазақ алфавитін жасаған ғалым кім
5. Ұлттық киімдер ата
6. Беташар қай кезде айтылады
7. Қазақша «Кітап» орысша .... ағылшынша...
8. Қас пен көздің арасы - лезде
9. қара қылды қақ жару - әділ
10. Күн тигізбей өсірген - мәпелеп

3-топ
5-сайыс «Дарын» 
 Әр топ «Ана тілі» тақырыбына эссе жазу керек

Жүргізуші: 
Сайысымыз аяқталды.
Жарыс заңы ежелден
Жеңімпазды анықтау
Жеңімпаз болу шарты сол
Еңбектену жалықпау,-дей отырып сөз кезегін әділ-қазылар мүшелеріне береміз.

 «Тіл тірегіміз, соғып тұрған жүрегіміз!» атты ашық тәрбие сағатымызды мына бір өлең жолдарымен аяқтағым келеді:
Туған тілім – тірлігімнің айғағы,
Тілім барда айтылады сыр ойдағы,
Өссе тілім, мен де бірге өсемін,
Өшсе тілім, мен де бірге өшемін.- деп Әбділдә Тәжібаев ағамыз жырламақшы біздер де әрқашан тілімізді бірінші орынға қойып жүрейік.
Көңіл қойып тыңдағандарыңызға көп - көп рахмет.








